
SUĠĠERIMENTI 

Il-Kumitat għal-Libertajiet Ċivili, il-Ġustizzja u l-Intern jistieden lill-Kumitat għall-Kontroll 

tal-Baġit, bħala l-kumitat responsabbli, biex jinkorpora s-suġġerimenti li ġejjin fil-mozzjoni 

għal riżoluzzjoni tiegħu: 

1. Jilqa' l-konklużjonijiet tal-Qorti tal-Awdituri li jikkonfermaw li l-kontijiet annwali taċ-

Ċentru jippreżentaw b'mod ġust, fl-aspetti materjali kollha, il-pożizzjoni finanzjarja tiegħu 

sal-31 ta' Diċembru 2012 u li r-riżultati tal-operazzjonijiet tiegħu u l-flussi tal-flus għas-

sena li ntemmet, kif ukoll it-tranżazzjonijiet li fuqhom mibnija l-kontijiet annwali taċ-

Ċentru għas-sena finanzjarja 2012, huma legali u regolari fl-aspetti konkreti kollha; 

2. Jinsab imħasseb li l-Qorti tal-Awdituri għal darb'oħra għamlet bosta kummenti kritiċi li 

jkopru għadd ta' kwistjonijiet differenti, b'mod partikolari fir-rigward tan-nuqqas ta' 

verifiki ex ante ta' għotjiet taħt in-netwerk REITOX kif ukoll rigward il-verifiki ex post, li 

ma saru għal ebda tranżazzjoni wara l-2008 u l-possibbiltà li l-assigurazzjoni tiżdied 

b'mod konsiderevoli permezz ta' kontroll aħjar tal-benefiċjarji tal-aġenzija; 

3. Jinsab imħasseb ħafna mill-kummenti li għamlet il-Qorti tal-Awdituri rigward is-

sitwazzjoni persistenti fejn spejjeż ta' madwar EUR 200 000 fis-sena jiġu mġarrba miċ-

Ċentru għal spazju mhux użat ta' offiċini; jitlob li bi prijorità assoluta tinstab soluzzjoni 

għal din il-kwistjoni; 

4. Jinnota li għad hemm lok għal titjib addizzjonali fil-proċeduri ta' reklutaġġ u ta' akkwist; 

5. Iqis, b'mod ġenerali, li għandha tingħata attenzjoni addizzjonali lill-awditjar tal-ġestjoni 

finanzjarja tajba taċ-Ċentru, jiġifieri l-ekonomija, l-effiċjenza u l-effikaċja li bihom iċ-

Ċentru uża l-approprjazzjonijiet tiegħu fit-twettiq tar-responsabbiltajiet tiegħu. 

